
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին և «Նորմատիվ իրավական ակտերի մասին» ՀՀ օրենքի 33-րդ հոդվածին համապատասխան` Հայաստանի Հայաստանի Հանրապետության կառավարությունը ո ր ո շ ու մ է. 
1. [bookmark: _GoBack] «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում, «Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 հավելվածներում կատարել փոփոխություններ՝ համաձայն NN 1, 2, 3, 4 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 



ՀԻՄՆԱՎՈՐՈՒՄ

«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման վերաբերյալ

  1. Իրավական ակտի անհրաժեշտությունը (նպատակը)
Ներկայացվող նախագծի նպատակը Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին տրամադրվող աջակցության ապահովումն է ևս 3 ամսով, ինչպես նաև ծանր վիրավորում ստացած զինծառայողներին մինչև հաշմանդամության կարգը ստանալը տրամադրվող աջակցության շարունակության ապահովումը։
1.1. Կարգավորման հարաբերությունների ներկա վիճակը և առկա խնդիրները 
Կառավարության 2020 թվականի դեկտեմբերի 10-ի N 2001-Լ որոշմամբ ի սկզբանե նախատեսված էր, որ աջակցությունը տրամադրվում է 6 ամսվա համար՝ սկսած միջոցառումը հաստատելու ամսվանից։ Կառավարության 2021 թվականի հունիսի 10-ի N 973-Լ որոշմամբ վերը նշված 6-ամսյա ժամկետը երկարաձգվել է ևս 3 ամսով։
Հարկ է նկատի ունենալ, որ նշված որոշման 3-րդ կետի համաձայն՝ միջոցառման ֆինանսավորման համար անհրաժեշտ միջոցները Աշխատանքի և սոցիալական հարցերի նախարարությունը Զինծառայողների կյանքին կամ առողջությանը պատճառված վնասների հատուցման հիմնադրամին է տրամադրում որոշումն ուժի մեջ մտնելուց հետո 5 աշխատանքային օրվա ընթացքում 500.000.0 հազար դրամի չափով, որից հետո՝ եռամսյա պարբերականությամբ՝ հիմք ընդունելով Զինծառայողների կյանքին կամ առողջությանը պատճառված վնասների հատուցման հիմնադրամի ներկայացրած հաշվետվությունը այդ միջոցառման շրջանակներում կատարված փաստացի ծախսերի վերաբերյալ։
Համանման կարգավորում սահմանված է նաև Կառավարության 2020 թվականի սեպտեմբերի 27-ի N 2073-Լ որոշման 3-րդ կետով։

1.2. Առկա խնդրի առաջարկվող լուծումը
Զինծառայողների կյանքին կամ առողջությանը պատճառված վնասների հատուցման հիմնադրամից ստացված հաշվետվության համաձայն՝ 2021 թվականի հունիսի 28-ի դրությամբ միջոցառման ֆինանսավորման համար հիմնադրամին հատկացվել է 500.000.0 հազար դրամ, իսկ միջոցառման գծով փաստացի ծախսը կազմել է 1.359.550.0 հազար ՀՀ դրամ։ Տեղեկացնում ենք նաև, որ 282 զինծառայողի գծով Հիմնադրամի կողմից հուլիս ամսին կատարվելու է  վերջին վճարումը՝ 84.600.0 հազար ՀՀ դրամի չափով, ուստի անհետ կորածների գծով փաստացի ծախսը կազմելու է 1.444.150.0 հազար ՀՀ դրամ։
	Այսպիսով, Աշխատանքի և սոցիալական հարցերի նախարարությունը Հիմնադրամին չի տրամադրել միջոցառման ֆինանսավորման համար անհրաժեշտ լրացուցիչ միջոցները (2021 թվականի հունիսի 28-ի դրությամբ 859.550.0 հազար ՀՀ դրամ, իսկ միջոցառման ավարտին կկազմի 944.150.0 հազար ՀՀ դրամ)։ 
Բացի այդ Կամուրջ ծրագրով անհետ կորած զինծառայողների ընտանիքներին ևս երեք ամիս գումար վճարելու համար հիմնադրամին անհրաժեշտ կլինեն շուրջ 465.300.0 հազար ՀՀ դրամ լրացուցիչ ֆինանսական միջոցներ։ 
Կառավարության 2020 թվականի սեպտեմբերի 27-ի N 2073-Լ որոշմամբ հիմնադրամին տրամադրվել է ևս 500.000.0 ՀՀ դրամ ծանր վիրավորում ստացած զինծառայողներին մինչև հաշմանդամության կարգը ստանալը հատուցումներ տրամադրելու համար։ Հունիսի 28-ի դրությամբ Հիմնադրամն արդեն իսկ տրամադրել է 409.700.0 հազզար ՀՀ դրամ հատուցում և առաջիկա ամիսների համար ձևավորել ևս 139.100.0 հազար ՀՀ դրամի պարտավորություն։ Եթե վճարման ցուցակներում  տեղի չունենան փոփոխություններ, այսինքն զինծառայողները չդառնան հիմնադրամի շահառուներ, ապա այդ գծով նույնպես հիմնադրամին պետք է փոխհատուցվի փաստացի կատարված ողջ ծախսը։
Այսպիսով, 1205 ծրագրի 12018 միջոցառման գծով անհրաժեշտ գումարը կազմում է 1,409,450.0 հազար դրամ, իսկ 1205 ծրագրի 12014 միջոցառման գծով՝ 48,800.0 հազար դրամ։ Հարկ է նկատի ունենալ, որ շահառուների թվի վերաբերյալ տվյալների Հիմնադրամից չեն ստացվել։
2. Կարգավորման առարկան
 Ներկայացված նախագծով առաջարկվում է Պահեստային ֆոնդում առկա միջոցների հաշվին ավելացնել «1205. Սոցիալական ապահովություն» ծրագրի 12018 միջոցառման գծով  նախատեսված միջոցները՝ 1,409,450.0 հազար դրամ, իսկ նույն ծրագրի 12014 միջոցառման գծով՝ 48,800.0 հազար դրամ։

3. Իրավական ակտի կիրառման դեպքում ակնկալվող արդյունքը
 Նախագիծն ընդունվելու դեպքում ՀՀ 2021 թվականի պետական բյուջեից կհատկացվեն համապատասխան ֆինանսական միջոցներ Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքների, ինչպես նաև  ծանր վիրավորում ստացած զինծառայողներին աջակցության տրամադրելը շարունակելու համար։
	4. Տեղեկատվություն
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին»  Կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտները և ծախսերը չեն փոխվի և այլ իրավական ակտերում փոփոխություններ կատարելու անհրաժեշտության չի առաջանա:
